
Аңлатма язуы.

    “Ризаэддин Фәхреддин мирасы һәм “Балкыш” студиясе” дип аталган әдәби-әхлакый программа гомуми белем бирү мәктәпләренең 5-9(11) сыйныф укучыларына әхлак тәрбиясе бирүдә бер юнәлеш буларак тәкъдим ителә.

     Җәмгыятебез әхлагын югалта, әдәп, рухи тазалык какшый. Әхлак – тормышны чишмә суыдай сугарып, сафландырып торучы көч ул. Һәрберебезнең әхлагыннан, яшәү рәвешеннән җәмгыятебезнең тулаем әхлагы барлыкка килә. Илдә бүген гадәти күренешкә әйләнгән җинаятьчелек, эшсезлек, алдашу, үтерү кебек күренешләр арта. В.Казыйханов үзенең “Әхлак дәресләре” китабында: “Илдәге аяныч хәлдә яшь буында кешелек сыйфатларын саклап калу өчен бердәнбер юл, таяну ноктасы – ул да булса әхлак тәрбиясе бирү. Аны бала туганнан алып, аның гомере дәвамында алып барганда гына халык нинди генә афәткә юлыкса да, яшәвеннән туктамаячак”, - дип язган.

      Бүгенге көндә, әхлаксызлык чәчәк аткан заманда, конкурентлыкка сәләтле бала тәрбиялим, киләчәгебез ышанычлы кулларда булсын дисәң, иманлы, әдәпле, әхлаклы кешеләр тәрбияләп үстерү төп бурычыбыз булып тора.

     Чөнки Ватан, туган тел, милләт, туган төбәк дип аңа өндәү генә җитми, ә аңа кызыксыну уятырга, туган якка, аның тарихына мәхәббәт тәрбияләргә кирәк.

     Теманың актуальлеге. Безнең бүгенге укучыларыбыз мәктәптән нинди тәрбия алып чыга, җәмгыятебезнең киләчәге дә шуңа бәйле. “Бала чакта алынган тәрбияне соңыннан бөтен дөнья халкы да үзгәртә алмас,”- дигән якташыбыз, бөек педагог Р.Фәхреддин.

     Р.Фәхреддин кеше тәрбияләүне һәм камилләштерүне үзенең асыл максаты итеп саный. Хезмәтләрендә, милләтне аң-белемле һәм һөнәрле итү белән бергә, әдәп-әхлак ягыннан тәрбияләүгә зур игътибар бирә. “Кеше булу өчен, гыйлем белән күркәм холык кирәктер, һәм дә боларны бер-берләреннән аеру дөрес булмас,” – ди ул.

    Хәзерге вакытта балаларда милли узаң тәрбияләү, татар теленә мәхәббәт уяту, рухи яктан бай, физик яктан камил булган шәхес тәрбияләү аеруча игътибарга лаек. “Кеше булу өчен ялгыз тән сәламәтлеге генә җитмидер, рух сәламәтлеге дә кирәк,”- ди бөек якташыбыз.

     Татарстан Республикасында Р.Фәхреддин мирасын өйрәнү, аны халыкка җиткерү максатыннан төрле темаларга конференцияләр үткәрелә. Галимнең 145 еллыгыннан башлап, республикабызда аңа багышланган педагогик укулар башланды. Укучыларны галим хезмәтләренә таянып тәрбияләү, аның хезмәтләрен пропагандалау максатыннан һәр педагогик укулардан соң ТР Мәгариф һәм фән министрлыгы карар кабул итә. Программа шул карарны тормышка ашыруның бер юлы буларак тәкъдим ителә.

    Максаты һәм бурычлары. Бу темага мөрәҗәгать итүемнең төп максаты Р.Фәхреддиннең фәнни- педагогик мирасын балаларны тәрбияләүдә һәм дәрестән тыш эшләрдә һәрдаим куллану, ул эшләгән эшләрне дәвам итү булса, икенчедән, ТР дәүләт радиосы тапшыруларының укучыларда әдәп-әхлак сыйфатлары тәрбияләүдәге әһәмиятен күрсәтү. Бу исә үз чиратында:

· якташыбыз Р.Фәхреддин хезмәтләрен балаларга җиткерү;

· дәүләт радиосы тапшырулары, бигрәк тә Г.Нургали алып барган “Балкыш” аша укучыларда иман, әдәп, әхлак сыйфатлары тәрбияләү;

· татарча тапшыруларга игътибарлы булырга, туган телебездә дөрес фикерләргә, сөйләргә, халык алдында чыгыш ясарга өйрәтү;

· укучыларның иҗади сәләтен үстерү, уңышлы язмаларны вакытлы матбугатка җибәрү;

· укучылар күңелендә үз халкың, төбәгең белән горурлану, туган җиргә мәхәббәт тәрбияләү.

     Алга куелган максат һәм бурычларны хәл итү төрле метод һәм алымнарны эзлекле, дәвамлы итеп алып баруны таләп итә.

     Теоритик һәм методик яктан халык педагогикасына кагылышлы материаллар фәнни-педагогик әдәбияттан (Р.Фәхреддин, К.Насыйри, И.Таһиров, В.Гайфуллин, Ф.Гарипова. В.Казыйхановның “Әхлак дәресләре”, Ш.Җәлилов, Ә.Хуҗиәхмәтов һ.б. хезмәтләренә), вакытлы матбугатка, бигрәк тә “Мәгариф” журналы, “Мәгърифәт” газетасына, матур әдәбият әсәрләренә (якташларыбыз Җ.Рәхимов, А.Хәсәнов,Р.Габделхакова, Т.Шәмсуаровлар иҗатына) һәм Татарстан дәүләт радиосының күп төрле татарча тапшырулары аудиоязмаларына (“Көмеш кыңгырау”, “Тел – күрке сүз”, “Сагындырып искә төшәләр дә...”, “Осталык һәм остазлык” һ.б.) әлбәттә инде “Балкыш”, “Яңа көн” язмаларына таяндым. Кабинетта дәүләт радиосының күп кенә аудиоязмаларын тупладым. Бу язмаларда республикабызның күренекле кешеләре, академик һәм галимнәр, язучы һәм артистлар, укучы һәм укытучылар, дәүләт җитәкчеләренең тел, әхлак, милләт язмышы мәсьәләләренә багышланган чыгышлары язылган. Эшчәнлегемдә бу язмалар да даими кулланылды.

      Фәнни яңалыгы. Бу хезмәт Р.Фәхреддин мирасы өйрәнү һәм пропагандалауда дәүләт радиосы тапшыруларының да әһәмиятен, аларның укучыларга әхлак тәрбиясе бирүдәге ролен күрсәтүдә беренче булуы белән дә әһәмиятле.

      Гамәли яктан караганда безнең мәктәп студиясе тапшырулары эшкәртмәләре һәм аудиоязма, видео дисклары мәктәпләрдә төрле тәрбия чаралары үткәрүдә зур булышлык итәчәк.

     “Бары тик эш дәвамлы булганда гына нәтиҗәле була,”- дигән Р.Фәхреддин.

       Программаны тормышка ашыру максатыннан мәктәптә “Балкыш” студиясе оештырдым. Ул айга бер мәртәбә бөтен мәктәп укучыларына күрсәтелә. Ул алты сәхифәдән тора. Бер укучының “Фатыйха” сүрәсен укуы белән башлана.

· “Иман иңсен күңелләргә” сәхифәсендә Р.Фәхреддиннең “Җәвамигуль – кәлим шәрхе” хезмәтенә таянып ислам әхлагы, хәдисләр, аларның мәгънәләре турында сөйләнә;

· “Әдәби сүз” сәхифәсендә гүзәл китаплар, юбиляр язучылар, шагыйрьләр, якташларыбызның иҗатына тукталабыз;

· “Ач шигърият серләреңне!” сәхифәсендә укучылар үзләре иҗат иткән әсәрләр белән таныштыра;

· “Нәсыйхәт”тә галим Ә.Хәйринең Р.Фәхреддин хезмәтләре, аудиоязмалары тыңлана;

· “Радиотапшырулар тыңлыйбыз” сәхифәсендә татарча радиотапшырулар, кызыклы чыгышлар турында фикер алышабыз;

· “Мәктәп тормышы”нда исә галимнең “Тәрбияле бала” хезмәтенә таянып “Мәктәп әдәпләре”, “Шәкертлек әдәпләре”, һ.б. тукталабыз. Мәктәптә үткәрелгән чаралар, бәйгеләр, яңалыкларны сөйлибез.

·           Һәрбер сәхифәне бер яки ике укучы алып бара. Һәркем үзен диктор итеп тоя, дөрес һәм матур сөйләргә омтыла. Тапшыруларны без видеоязмага алабыз. Соңыннан бергәләп карап, уңышларыбызга сөенәбез, кимчелекле якларны бетерү өстендә эшлибез.

       2001 елдан бирле алып барылган дәвамлы эшебезнең нәтиҗәләре дә куанычлы. (Кушымтаны карагыз)

       Безнең эшчәнлекне чагылдырган видеодисклар чит төбәкләрдә яшәүче татарларга да җибәрелде.

            Татарны гасырлар буе ислам дине һәм аннан куәт алган әхлагыбыз саклап килгән. Әби-бабайлардан калган, мең кат сыналган әхлагыбызны калкан итик.
Программаның сәгатьләргә бүленеше
                Барлыгы-144 сәгать,9 айга атнасына 4 сәгать исәбеннән.

	№ п/п
	Тема
	Сәгатьләр саны

	
	Барлыгы
	Теория
	Гамәли
	Индивид

	1
	Кереш. “Р.Фәхреддин мирасы һәм Балкыш 
студиясе” оешмасының максаты һәм бурычлары.
Якташыбыз,бөек педагог Р.Фәхреддин турында

Гомуми белешмә.


	1
	1
	-
	-

	2
	Галимнең тормыш юлын өйрәнү, мирасын пропагандалауда Татарстан дәүләт радиосы “Балкыш” тапшыруының әһәмияте
	2
	2
	-
	-

	3
	Галимнең иҗаты турында гомуми белешмә. Аның тормышында Түбән Чыршылы мәдрәсәсенең тоткан урыны
	4
	2
	2
	-

	4
	Р.Фәхреддин мирасын өйрәнүче галимнәр. Күренекле галим Ә.Хәйри эшчәнлеге.
	6
	4
	2
	-

	5
	Без бетә торган кавем түгел (тарихи эшчәнлегенә күзәтү)
	4
	2
	1
	1

	6
	Галимнең әдәби иҗатына күзәтү
	2
	2
	-
	-

	7
	Р.Фәхреддин нәсыйхәтләре-затлы рухи ризык
	10


	6


	2


	2

	8
	Татар кызлары-милләтебез киләчәге. (Нәсыйхәт II кызлар өчен)
	4
	2
	1
	1

	9
	Эчкечелек-бозыклыкларның анасы


	4


	4


	-


	-



	10
	Галимнең “Тәрбияле бала”, “Җәвамигуль- кәлим шәрхе” хезмәтләрендә тәрбия принциплары һәм аларны бүгенге мәктәптә куллану юллары 


	16


	10


	3


	3



	11
	Китап булса чын дустың (“Гыйлем”, “Китап вә уку”, “Гыйлем әдәпләре”)
	4
	4
	-
	-

	1
12
	Гүзәл тәрбия- бетми торган мирас (радиотапшырулар һәм Р.Ф.хезмәтләре)

	10

	4

	4

	2


	13
	Гаилә учагы янында (“Ир әдәпләре”, “Хатын әдәпләре”)

	4

	2

	2

	-


	14
	Яхшы хәлләр – күркәм холыклар

	4

	2

	1

	-


	15
	Һәр күңелдә иҗат уты бар
	4


	2


	2


	-



	16
	Татарстан дәүләт радиотапшырулары безгә нәрсә бирә?
	10
	6
	2
	2

	17
	Бөртекләп җыелган җәүһәрләр ( укучылар 

чыгышы)

	9
	5
	2
	2

	18
	Буыннарның көмеш чылбыры (шәҗәрәләр төзү)
	4
	1
	2
	1

	19
	Р.Фәхреддин эзләре буйлап (Әлмәт районы Кичучат авылы музеена, Лениногорски районы Түбән Чыршылы авылы мәктәбе музеена экскурсияләр)
	4
	2
	2
	-

	20
	“Бары тик эш дәвамлы булганда гына нәтиҗәсе була” Р.Фәхреддин
	6
	4
	2
	-

	21
	Мирасны кайтару юлында (галим хезмәтләрен өйрәнүче мәктәпләр белән элемтә)
	4
	2
	1
	1

	22
	Галим мирасын өйрәнүче галимнәр белән очрашулар үткәрү
	2
	2
	-
	-


                         Программаның эш юнәлешләре:
  1.ТР дәүләт радиосының әхлак тапшыруларын өйрәнү.
  2.Мәктәптә “Балкышы”әдәби – әхлакый  тапшырулары үткәрү..
  3.Фәнни-гамәли конференцияләр, очрашулар үткәрү.
  4.Р.Фәхреддин мирасын өйрәнүче мәктәпләр белән аралашу
  5.Галим хезмәтләрен өйрәнүгә багышланган  республикакүләм                                      чараларда катнашу;

                       Файдаланылган әдәбият исемлеге.
1.Р.Фәхреддин.. Фәнни биографик җыентык. – Казан; “Рухият” нәшр.1999

2.Ә.Хәйри. Р.Фәхреддин әсәрләрендә тәрбия-әхлак мәсьәләләре.-Әлмәт: Әлмәт муниципаль институты нәшрияте.2004.

3.Ә.Хәйри “Олуг мәгърифәтче дәресләре” “Мәгърифәт” газетасы №5,6,7,2004ел

